GRACANICKI GLASNIK

NEDIM ZAHIROVIC
SEJH SINAN 1Z SREBRENIKA

RAMIZA SMAJIC
POSLJEDNJI GRACANICKI SIDZIL

MINA KuJovic )
OSNIVANJE | POCETAK RADA DJEVOJACKE
NARODNE OSNOVNE SKOLE U GRACANICI

DR. MUHAMED NUHIC
NASILJE | KAZNA

34

~ Nedim Zahirovi¢

SEJH SINAN 1Z

~ SREBRENIKA

z mjesnu dzamiju u Gornjem
Srebreniku, naselju u blizini

poznate srebreni¢ke tvrdave,

 nalazi se turbe $ejha Sinana. Za raz-

liku od tvrdave, ¢iji pomen nalazi-
mo u istorijskim izvorima i prije os-
manskog osvajanja, a narodito u os-
manskim nakon njenog definitivnog
pada pod tursku vlast 1520. godine, o
li¢nosti Sejha Sinana nismo imali ni-
kakvih podataka, izuzev onih koje je
sa¢uvalo narodno predanje. Ovo pre-
danje zabiljezio je jo§ 1965. godine
Milenko S. Filipovié.! Prema tome
predanju, $ejh Sinan je doSao u Sre-
brenik iz Budima nakon 1690. godi-
ne, odnosno nakon §to su Osmanli-
je izgubile Ugarsku. M. Filipovi¢ dal-
je navodi kazivanje o njegovom “Po-
bri”, tj. pobratimu, hri§éaninu porije-
klom iz [Jabara koji je presao na is-
lam i nakon smrti ukopan pored Si-
nanovog groba, zatim kazivanje o nas-
tanku $ejh Sinanovog vakufa i o nje-
govim kerametima. U prilici smo da
navedemo neke pouzdane podatke o
ovom dervi§kom S$ejhu, i to na osnovu
njegove biografije, koju je u djelu Sil-
siletti -muqarribin ve mendqibu l-mait-
teqin dao Sejh Sinanov savremenik,
beogradski muftija i muderis Muniri
Belgradi.

Muniri Belgradi (njegovo pravo ime
je Ibrahim b. Iskender) poznati je os-
manski autor sa naSih prostora. Nje-

govu biografiju, kao i podatke o nje-
govim djelima, na osnovu radova ra-
nijih istrazivaca i na osnovu vlastitih
istrazivanja dao je Hazim Sabanovié.
Muniri je bio porijeklom Bos$njak,
a Sabanovié navodi da je on nakon
zavr$enog $kolovanja u Istanbulu, do-
bio polozaj muftije u Beogradu. On
je, takode, bio i muderris na medre-
si Mechmed-paSe Jahjapasi¢a i vaiz.
Tacan datum Munirijeve smrti nije
utvrden, ali je to bilo nakon 1617., a
prije 1635. godine. Nakon smrti, po-
kopan je u haremu dzamije Mehmed-
pase Jahjapasiéa. Kod prikaza dje-
la Silsiletii -muqgarribin, Sabanovié
je ukazao na njegovu vaznost i ista-
kao potrebu njegovog izdavanja (pri-
jepis ovoga djela nalazi se u biblioteci
Sulejmaniji u Istanbulu).” Navode iz

sandzak-bega.* Carski povjerenik
(mubasir), koji je bio prisutan kod
obavljanja ovih radova, bio je Vildan-
zade efendi, sin mog ucitelja Vildan-
efendije.® Kad je Vildan-zade ugledao
Sinana na ovom mjestu, on je iz obzi-
ra i naklonosti prema poboznjacima
koje je naslijedio od svog oca povikao:
‘Efendija, $to ti ovdje radi§?’ i upi-
tao ga za njegovo stanje. Sejh je nje-
mu objasnio svoju situaciju, na §to
se¢ Vildan-zade zalozio kod kadije da
Sejha oslobodi od ove sluzbe, ¢emu on
nije udovoljio. Tada je Sinan pozelio
da na mjesto ovog kadije dode drugi
i da ovaj bude uklonjen sa ovog svije-
ta tako $to bi ovo veée, kada on ovd-
je ostaje, ¢erahori njega napali i ubi-
li (dalje na ovom listu i na listovima
118 b i 119 a slijedi vopsteno kazi-

ovog Munirijevog djela obilno je
koristila Nathalie Clayer, pozna-
ti istrazivac istorije derviskih re-
dova na Balkanu, i ono je i dalje
predmet njenog interesovanja.’

Toliko o ovom izvoru, a sada
¢emo interpretirati Munirijeve na-
vode listovima 118 a— 119 b, gdje
se nalazi biografija $ejha Sinana:
“Ovaj plemeniti merhum bio je
halifa Merkez-efendije, a zatim je
do$ao u malu kasabu Srebrenik,
koja se nalazi ispod Tuzle, tu se
nastanio i zivio, provodedi svoj ta-
rikat. Tako skromnog imetka, on
je sagradio jedan mesdzid i zivedi
uzornim zivotom dostigao sta-
rost od 80-90 godina. Medutim,
uprkos tome §to je dostigao tako
duboku starost i produo se po
uzornom i plemenitom Zivotu,
njega je srebrenicki kadija doveo
da radi na poslovima po naredenju

vanje o korumpiranosti kadija i tek na
listu 119 b Muniri nastavlja pri¢anje
o Sinanu). U momentu kada je kadi-
ja bio ubijen, Sinan se odmah udaljio
od toga mjesta, jer je pomislio da je
tako najbolje i dok je iSao kudi, bio je
zadivljen Bozijom mudros$éu. Nakon
ovoga, Vildan-zade ef. je isposlovao da
se Sinanu iz drzavne blagajne (bejtul-
mal) dodijeli primanje (vazifa) od ne-
koliko ak¢i. Upravo u to vrijeme Si-
nan je nekim poslom boravio u Beo-
gradu, gdje je se susreo sa nekim po-
jedincima i sa Emir-efendijom, koji
mu je ukazao ¢ast i poStovanje. U ple-
menitosti, Cestitosti i sa dovama za
spas na onom svijetu, Sinan je 1010.
godine preselio na ahiret, neka mu se
Allah smiluje.”

Ovi podaci omogucuju nam da u iz-
viesnoj mjeri osvijetlimo li¢nost $ejh
Sinana i u narednim redovima ¢emo
pojasniti  ove Munirijeve navode.
Poceti éemo od kraja, gdje nam Muni-
ri navodi da je Sinan umro 1010. go-
dine po Hidzri, $to odgovara 1601. ili
1602. godini. Ako je poznato da je on
zivio 80-90 godina, onda je roden u
vremenu od 1510. do 1520. godine.
Muniri navodi da je Sinan u Srebre-
nik do$ao i tu se nastanio, odnosno to
mjesto odabrao kao svoj zavicaj (Mu-
niri upotrebljava glagol tevettiin et-
mek koji upravo sadrzi to znacenje).
Muniri dalje navodi da je Sinan bio ha-
lita Merkez-efendije. Merkez-ef. je bio
poznati Sejh sunbulija, jednog ogran-
ka halvetijskog tarikata. On (Merkez-
ef.) je bio murid poznatog derviskog
$ejha Sunbul Sinan-ef., koji je ujedno
i osniva¢ ovog ogranka halvetija. Na-
kon smrti Sunbul Sinan-ef. 1529. pa
sve do vlastite smrti 1552. godine,
Merkez-ef. je vodio Kodza Mustafa-
pasinu tekiju, koja je bila centar

ovog ogranka i nalazila se u Istanbu-
lu. Znadci, Sinan je, prije nego §to je
dosao u Srebrenik, jedno vrijeme mo-
rao provesti u Istanbulu, u ovoj tekiji,
gdje je bio upucen u pravila i ucenje
ovog ogranka od Merkez-ef., od koga
je dobio hilafet, a zatim se uputio u
Bosnu. Sada nam je poznat i Sinanov
tarikat; on je bio halvetija i pripadao
je ogranku sunbulija.®

Ukoliko bismo pokus$ali odgovori-
ti na pitanje zasto je Sinan-ef. doSao
u Srebrenik, prvo $to se moZe pret-
postaviti je rad na Sirenju tarika-
ta, ali takode moramo imati na
umu ¢injenicu da su derviski redo-
vi, i to naroCito halvetije tokom 16.
i 17. vijeka, u osmanskoj drzavi igra-
li znacajnu ulogu. Oni su uticali na
odvijanje politi¢kog i vierskog Zivota,
bili prisutni prilikom osvajanja novih
teritorija, uévrSéivanja vlasti i proce-
sa islamizacije u novoosvojenim kra-
jevima. Tako se moZe pretpostavi-
ti da je djelokrug aktivnosti Sejha
Sinana, uz pridobijanje novih prista-
lica ovog ogranka halvetijskog tari-
kata, obuhvatao i rad na Sirenju isla-
ma, pri ¢emu treba naglasiti da su se
na ovom podruéju nastanile znacajne
mase Vlaha koji su u velikom broju
primali islam. Vrlo je vjerojatno da je
on odrzavao kontakte sa predstavni-
cima vlasti na ovom podrudju, a kako
vidimo iz Munirijevog kazivanja, i sa
drugim derviSima, Sto je i obi¢aj kod
pripadnika derviskih redova. Muni-
ri navodi da je Sinan sagradio jedan
mesdzid u Srebreniku, ali ne navodi
da je Sinan, takode, ostavio i vakuf,
za koga znamo da je postojao. Sasvim
je razumljivo da je Sejh Sinan ovom
mesdzidu pridodao vakuf iz ¢ijih pri-
hoda bi mesdzid mogao biti odrzavan.
U popisu vakufa u Bosni i Hercegovi-

ni iz 1913. godine, dati su podaci i o
$ejh Sinanovom vakufu, iz kojih vidi-
mo da su iz njegovih prihoda izdvaja-
ni plata mujezinu i imamu dzamije u
G. Srebreniku, $to je, vjerojatno, jos
$ejh Sinan svojom vakufnamom odre-
dio.” Njegov vakuf svakako je nastao u
zadnjim decenijama 16. vijeka, a pre-
ma podacima iz popisa iz 1913. go-
dine, obuhvatao je zemljiSne povrSine
u Srebreniku i Babunovi¢ima. Vakuf
je, pretpostavljamo, mogao nasta-
ti na dva nacina: a) zahvaljujuéi za-
slugama i ugledu Sejha Sinana, jer je
on tako mogao dobiti darovnicu od
sultana (temliknama) kojom zemlja
postaje njegovo privatno vlasnis$tvo i
on je kao takvu tu zemlju mogao uva-
kufiti; b) zalaganjem nekog visokog
predstavnika osmanske vlasti, jer je
poznato da su osmanski dostojanst-
venici podrzavali Sirenje mreze ovog
ogranka halvetija, pa bi u tom sluc¢aju
i ovaj vakuf nastao inicijativom nekog
od njih.

Na kraju nam ostaje da kazemo da
navodi iz narodnog predanja o $ejh Si-
nanovom dolasku iz Madarske, nakon
1690. godine, nisu ta¢ni. Ta¢no je
da je on u Srebrenik dosao, ali sigur-
no ne iz Madarske u navedeno vrije-
me. Ako se ima u vidu da su pristalice
ovog ogranka halvetija bili narocito
prisutni u zapadnoj Anadoliji i Rume-
liji, moZe se pretpostaviti da je i Sinan
porijeklom iz tih krajeva. Ovo ostaje
samo kao pretpostavka, jer se zasada
o njegovom porijeklu ne moze nista
odredeno kazati. Medutim, bez ikak-
ve zadrske moze se odbaciti kazivanje
o njegovom pobratimu “Pobri” u obli-
ku u kome ga je saCuvala predaja.

